
RAQAMLI IQTISODIYOTDA MIJOZLAR 
BILAN YASHIL RAQAMLI ALOQALARNI 

SHAKLLANTIRISH STRATEGIYALARI
Mirziyodova Gulnozaxon Ayubxon qizi

TDIU, mutaqil tadqiqotchi

Annotatsiya. Mazkur tezisda raqamli iqtisodiyot sharoitida mijozlar bilan yashil raqamli aloqalarni shakllantirish strategiyalari 
tahlil qilingan. Ilmiy manbalar asosida raqamli marketing vositalariga ekologik yondashuvlar integratsiya qilinishi, mijozlar 
ishonchini oshirish va barqaror aloqalarni mustahkamlash imkonini berishi asoslab berilgan. CRM tizimlari, influencer 
marketing va sunʼiy intellekt texnologiyalarining bu jarayondagi roli koʻrib chiqilgan. Tahlil natijalariga asoslangan holda 
amaliy takliflar ishlab chiqilgan. Mavzu dolzarbligi nazariy tahlil orqali asoslangan.

Kalit soʻzlar: raqamli iqtisodiyot, yashil marketing, mijozlar bilan aloqa, barqarorlik, raqamli strategiya, CRM, sunʼiy intellekt.
Abstract. This thesis analyzes strategies for developing green digital customer communications within the digital 
economy. Based on scholarly sources, it is substantiated that integrating ecological approaches into digital marketing 
tools strengthens customer trust and supports sustainable relationships. The roles of CRM systems, influencer marketing, 
and artificial intelligence technologies in this process are examined. Practical recommendations are developed based on 
the analysis results. The relevance of the topic is supported by theoretical analysis.

Key words: digital economy, green marketing, customer communication, sustainability, digital strategy, CRM, artificial 
intelligence.
Аннотация. В данной тезисной работе проанализированы стратегии формирования «зелёных» цифровых 
коммуникаций с клиентами в условиях цифровой экономики. На основе научных источников обоснована интеграция 
экологических подходов в инструменты цифрового маркетинга как фактор укрепления доверия потребителей 
и устойчивых отношений. Рассмотрена роль CRM-систем, маркетинга влияния и технологий искусственного 
интеллекта в этом процессе. На основе результатов анализа предложены практические рекомендации. 
Актуальность темы подтверждена теоретическим исследованием.

Ключевые слова: цифровая экономика, зелёный маркетинг, коммуникация с клиентами, устойчивость, цифровая 
стратегия, CRM, искусственный интеллект.

Raqamli iqtisodiyot global miqyosda faol shakllanmoqda. Bu jarayon korxonalarning biznes yuritish 
uslublarini tubdan oʻzgartirib, mijozlar bilan munosabatlar strategiyasini yangilashga majbur qilmoqda. 
Endilikda oddiy aloqa vositalari oʻrnini sunʼiy intellekt, avtomatlashtirilgan tizimlar va raqamli platformalar 
egallab bormoqda. Ayni paytda, jamiyatda barqarorlik va ekologik xavfsizlik masalalariga eʼtibor kuchaygani 
sababli korxonalardan nafaqat texnologik moslashuv, balki ekologik masʼuliyat ham talab etilmoqda. Shuning 
uchun bugungi biznes muhitida mijozlar bilan raqamli va ekologik (yashil) qadriyatlarga asoslangan aloqalarni 
shakllantirish ustuvor yoʻnalishlardan biri sifatida qaralmoqda.

Ilmiy manbalar tahliliga koʻra, raqamli marketing strategiyalari mijozlar xatti-harakatini oʻrganish, 
segmentatsiya qilish va ularga aniq takliflar yetkazish imkonini beradi [1]. Shu bilan birga, ushbu raqamli tizimlar 
orqali korxonalar oʻzining ekologik yondashuvini ommaga ishonchli shaklda taqdim etishi mumkin. Masalan, 
yetkazib berish zanjirida yashil innovatsiyalarni qoʻllash, raqamli reklama vositalarida ekologik kontentdan 
foydalanish mijozlar bilan boʻlgan oʻzaro munosabatlarga sezilarli taʼsir koʻrsatmoqda [1].

Baʼzi tadqiqotlarda ijtimoiy tarmoqlarda influenser marketingi orqali ekologik xabarlarni samarali yetkazish, 
mijozlarning ekologik ongini oshirishda muhim vosita boʻlib xizmat qilayotgani taʼkidlangan [2]. Ayniqsa, yosh 
avlod vakillari raqamli platformalarda yashil gʻoyalarni faol qoʻllab-quvvatlaydi. Bunday yondashuvlar korxona 
va mijoz oʻrtasida ekologik qadriyatlarga asoslangan uzoq muddatli ishonchni shakllantiradi.

Yashil marketing gʻoyalari bilan uygʻunlashgan raqamli aloqa tizimlari mijozlar ongida brendning ijtimoiy 
masʼuliyatli qiyofasini mustahkamlashga xizmat qiladi. Ilmiy manbalar shuni koʻrsatadiki, ekologik qadriyatlar, 
mahsulotlar haqidagi shaffof maʼlumotlar, yashil sertifikatlar va barqarorlik koʻrsatkichlari mijozlar uchun real 
qarorlar qabul qilishda asosiy omillardan biriga aylangan [4].

Mazkur maqola metodologik jihatdan nazariy tahlilga asoslangan boʻlib, unda mavjud ilmiy adabiyotlar, 
raqamli marketing va yashil innovatsiyalarga oid ilmiy yondashuvlar chuqur oʻrganildi. Asosiy eʼtibor sifatli 
manbalarni tahlil qilish, ularning oʻzaro bogʻliqligini aniqlash va konseptual xulosalar chiqarishga qaratildi. 
Tadqiqot davomida komparativ tahlil (yaʼni taqqoslash) orqali turli yondashuvlar solishtirilib, ekologik yoʻnaltirilgan 
raqamli aloqa modellarining kuchli va zaif tomonlari aniqlandi. Bundan tashqari, CRM tizimlari, sunʼiy intellekt, 
personalizatsiya qilingan kontent va raqamli tahlil vositalarining ushbu jarayondagi oʻrni ham nazariy asosda 
koʻrib chiqildi [5], [6].

Ushbu tadqiqotning asosiy yoʻnalishi sifatida raqamli iqtisodiyotda mijozlar bilan aloqalarni ekotizimga mos 
ravishda raqamlashtirish va bu jarayonda yashil (ekologik) strategiyalarni qanday qoʻllash mumkinligi oʻrganildi. 
Tanlangan ilmiy manbalarni tahlil qilish asosida aniqlanishicha, korxonalar raqamli muhitda ekologik masʼuliyatli 
yondashuvlarni strategik asosga aylantirishga intilmoqda. Bu strategiyalar nafaqat marketing jarayonlarining 
soddalashtirilgan raqamlashtirilishi, balki mijozlar ongida barqarorlik qadriyatlarini mustahkamlashga 
qaratilganligida namoyon boʻladi [1].

Birinchi tahlil nuqtayi nazari boʻyicha, yashil strategiyalar va raqamli marketing oʻzaro uygʻunlashganida, 
bu kompaniyaga mijozlar bilan muloqotni shaffofroq, ishonchliroq va samaraliroq tashkil etish imkonini beradi. 
Ayniqsa, yetkazib berish zanjiridagi raqamli jarayonlarga yashil yondashuvlar integratsiyalashganida, mijozlar 
ushbu qadriyatlarga asoslangan brendlarga nisbatan yuqori darajadagi sodiqlik namoyon etayotganliklari 
kuzatilgan. Bunday sodiqlik kompaniya uchun uzoq muddatli iqtisodiy foyda keltiradi, bu esa raqamli 
marketingning iqtisodiy samaradorligini oshiradi [1].

Keyingi tahliliy nuqta shuni koʻrsatadiki, isteʼmolchilarning raqamli platformalardagi xatti-harakatlari, 
ayniqsa ijtimoiy tarmoqlarda, ekologik kontentga nisbatan sezilarli darajada ijobiy reaktsiyalarni namoyon 
qiladi. Bu hodisa raqamli taʼsirchilarning (influencerlar) ishtiroki bilan bogʻliq boʻlib, ular orqali korxona oʻzining 
ekologik yondashuvlarini keng auditoriyaga yetkazadi. Influencer marketingi orqali mijozlar eʼtiborini brendning 
ekologik jihatlariga qaratish natijasida xarid qarorlariga sezilarli taʼsir koʻrsatilmoqda [2].

Shu bilan birga, kompaniyalar ekologik qadriyatlarga asoslangan raqamli kontent orqali nafaqat yangi 
mijozlarni jalb qilmoqda, balki mavjud mijozlarning sodiqligini ham oshirmoqda. Bu holat raqamli strategiyaning 
nafaqat informatsion, balki transformatsion rol oʻynashini koʻrsatadi. Transformatsion rol deganda, mijozlar 
nafaqat mahsulot haqida bilib oladilar, balki oʻz isteʼmol odatlarini qayta koʻrib chiqishga undaladi. Bu esa 
brendning ijtimoiy masʼuliyatli imijini mustahkamlaydi va raqamli raqobatda ustunlik beradi [3].

Tadqiqotda aniqlangan muhim jihatlardan biri shundan iboratki, raqamli marketing strategiyalarida yashil 
qadriyatlarni ifodalovchi xabarlar va tasvirlar isteʼmolchining axloqiy pozitsiyasiga toʻgʻridan-toʻgʻri murojaat 
qiladi. Raqamli reklama va kommunikatsiya vositalari orqali brend oʻzining ekologik prinsiplarini tushunarli 
va ishonchli formatda taqdim etganida, isteʼmolchi bunga sezgirlik bilan javob beradi. Ayniqsa, ekologik toza 
mahsulotlar haqida aniq faktlar, sertifikatlar va barqaror ishlab chiqarish jarayonlari haqidagi maʼlumotlar 
koʻrsatilganda, bu brendga nisbatan ishonchni sezilarli darajada oshiradi [4].

Manbalarni tahlil qilish jarayonida, shuningdek, mijozlar bilan raqamli raqamlashtirilgan aloqa vositalarining 
samaradorligi koʻp jihatdan shaffoflik, ishonchlilik va real qiymatga bogʻliqligi qayd etilgan. CRM tizimlari 
orqali yigʻilgan mijozlar haqidagi maʼlumotlardan foydalanib, kompaniyalar ularning ehtiyojlarini oldindan 
bashorat qilish, ekologik qiziqish darajasini aniqlash va mos kontentni yetkazishga erishmoqda. Bu jarayon 
algoritmik yondashuvlar orqali optimallashtirilmoqda, yaʼni har bir mijoz uchun shaxsiylashtirilgan ekologik taklif 
shakllanmoqda [5].

Tahlil davomida muhim xulosalardan yana biri — bu raqamli texnologiyalar yordamida yashil strategiyalarni 
oʻlchash va monitoring qilish imkoniyatlarining kengayganidir. Kompaniyalar bugungi kunda turli tahliliy vositalar 
(Big Data, AI, BI) orqali mijozlar bilan ekologik kommunikatsiyalarning real vaqtli samaradorligini baholashga 
qodir. Bu esa doimiy takomillashuvga asoslangan raqamli marketing muhitini yaratishga imkon bermoqda. 
Maqsadli auditoriyaga aniqlik bilan yoʻnaltirilgan yashil kommunikatsiyalar konversiya darajasini oshiradi, 
brendga nisbatan mijoz ishonchini mustahkamlaydi va foydali takroriy aloqalarni ragʻbatlantiradi [6].

Yuqoridagi tahlillar asosida quyidagi asosiy natijalar shakllandi:
1.	 Yashil strategiyalar bilan boyitilgan raqamli marketing yondashuvlari raqamli iqtisodiyotda mijozlar 

bilan barqaror aloqalarni shakllantirishda samarali vosita hisoblanadi [1].
2.	 Influencer marketing orqali ekologik kontentni auditoriyaga samarali yetkazish mijoz xatti-harakatiga 

sezilarli taʼsir koʻrsatadi va barqaror isteʼmol odatlarini ragʻbatlantiradi [2].
3.	 CRM tizimlaridan foydalanish orqali mijozlar ehtiyojlarini chuqurroq anglash va ekologik qadriyatlar 

asosida shaxsiylashtirilgan takliflar yaratish mumkin [5].
4.	 Raqamli strategiyalar faqat marketing jarayonlarini optimallashtirmaydi, balki kompaniyaning ijtimoiy 

masʼuliyatli brend sifatidagi qiyofasini shakllantirishga xizmat qiladi [4].
5.	 Raqamli texnologiyalar, ayniqsa big data va tahliliy algoritmlar yordamida ekologik kommunikatsiyalar 

samaradorligini real vaqtda kuzatish imkoniyati marketing faoliyatini strategik boshqarish darajasiga olib 
chiqmoqda [6].

Ushbu natijalar raqamli iqtisodiyotda ekologik qadriyatlarga asoslangan mijozlar bilan aloqalarni 
rivojlantirish boʻyicha amaliy tavsiyalar ishlab chiqishga xizmat qiladi. Shuningdek, ular korxonalar uchun 
strategik boshqaruvda yangi paradigma — “yashil raqamli oʻzaro taʼsir modeli”ni shakllantirishga asos boʻladi.

Tadqiqot natijalari shuni koʻrsatdiki, raqamli iqtisodiyotda mijozlar bilan samarali aloqalarni shakllantirishda 
ekologik qadriyatlar bilan integratsiyalashgan yondashuvlar yuqori samaradorlikka ega. Yashil strategiyalar 
raqamli marketing tizimlarida qoʻllanilganida, nafaqat kommunikatsiya sifati, balki mijozlarning brendga boʻlgan 
ishonchi va sodiqligi ham sezilarli darajada ortadi. Ayniqsa, raqamli kontent orqali shaffof va asosli ekologik 
maʼlumotlarni taqdim etish mijoz qarorlariga ijobiy taʼsir koʻrsatadi va ularni barqaror isteʼmolga yoʻnaltiradi.

Shuningdek, raqamli platformalar, ayniqsa ijtimoiy tarmoqlar, kompaniyalarning yashil imijini keng 
auditoriyaga samarali yetkazish imkonini yaratadi. Influencer marketing orqali yashil kontent tarqatish yosh 
auditoriyalar bilan barqaror kommunikatsiya oʻrnatishning eng muhim yoʻllaridan biri sifatida namoyon boʻlmoqda. 
Bunday strategiyalar marketing faoliyatini faqat sotuv daromadiga emas, balki uzoq muddatli ijtimoiy ishonch va 
brend qiymatini oshirishga yoʻnaltiradi.

Tahlil shuni koʻrsatadiki, CRM tizimlari va big data asosidagi raqamli vositalar yordamida mijoz ehtiyojlari 
aniqlab borilishi va ularning ekologik afzalliklarga nisbatan qiziqishlari boʻyicha aniq maʼlumotlar yigʻilishi mumkin. 
Bu maʼlumotlar asosida korxonalar individual yondashuvlar ishlab chiqishi, yashil takliflarni moslashtirilgan 
shaklda taqdim etishi va mijozlar bilan aloqani chuqurlashtirishi mumkin.

Ushbu tahlillarga asoslangan holda quyidagi takliflar ishlab chiqildi:
1.	 Raqamli marketing strategiyalarida ekologik qadriyatlarni asosiy kommunikatsiya elementi sifatida 

shakllantirish zarur. Har bir kontent, vizual va xabar mijozga barqarorlik va ekologik masʼuliyat haqida aniq 
signal berishi lozim.

2.	 Influencer marketing kampaniyalarida ekologik mavzularni kengroq yoritish va buni sistematik tarzda 
rejalashtirish taklif etiladi. Bu orqali isteʼmolchilar ongida yashil brend imiji chuqurroq shakllanadi.

3.	 CRM tizimlarini ekologik maʼlumotlar bilan boyitish, yaʼni mijozlarning ekologik xatti-harakati, afzalliklari 
va qadriyatlariga oid maʼlumotlarni yigʻish va tahlil qilishni yoʻlga qoʻyish foydali boʻladi.

4.	 Raqamli platformalarda yashil mahsulotlar va xizmatlar uchun alohida kommunikatsiya kanallarini 
yaratish orqali mijozlar bilan ekologik yoʻnalishdagi aloqalarni mustahkamlash mumkin.

5.	 Marketing boʻlimlari uchun raqamli barqarorlik indikatorlarini ishlab chiqish kerak. Bunda mijoz 
reaksiyalari, yashil kontent konversiyasi va ekologik brend imijining qabul qilinishi raqamli koʻrsatkichlar asosida 
doimiy baholanib borilishi lozim.

Xulosa qilib aytganda, raqamli iqtisodiyot sharoitida mijozlar bilan ekologik qadriyatlarga asoslangan 
raqamli aloqalarni shakllantirish nafaqat marketing samaradorligini oshiradi, balki korxonaning ijtimoiy 
masʼuliyatini kuchaytiradi. Bu esa raqamli bozorlarda barqaror ustunlikka erishishning muhim vositalaridan 
biriga aylanmoqda.

